
Kɔ wərkun ɔsɔŋ wəran kɔn tewe ta 
«Hawa», bawo nkɔn Hawa ɔyɔnɛ iya
wəka afum a doru fəp.



Abok ŋɛnacərɛ mes ŋɛtas sɛm ya
dalɛ fəp nyɛ MARIKI Kanu ɛnawurɛ
mɔ. K'abok ŋeyif wəran: «Kanu 
kəloku nu ti yati a ta nədi yokom ya
tɔk ya dalɛ dandɛ ba?» 



Kɔ wəran oloku
abok: «Səndi yokom
ya tɔk ya dalɛ dandɛ
yati. Mba kətɔk nkɛ kəyi
dalɛ dacɔ mɔ, Kanu kəloku: ‹Ta nədi yokom 
ya ki, ta nəgbuŋɛnɛ ŋaŋ ki! Kɔ nəyɔ ti-ɛ, nəŋfi.›» 
K'abok ŋoloku wəran: «Nəfɔfi! Bawo Kanu 
kəncərɛ, a dɔsɔk ndɛ nəndi 
yi mɔ, fɔr yonu yeŋmepɛ, 
nəyi pəmɔ Kanu nkɛ 
kəncərɛ pətɔt kɔ pəlɛc mɔ.»



Kɔ wəran ɛnəŋk a pokom pa kətɔk
pɔmbɔt kədi, pɔmbɔt kəmɔmən, 
pɛntam kəsɔŋ kəcərɛ pətɔt kɔ pəlɛc. 
Kɔ wəran oŋgbotu pokom k'endi. 
K'ɔsɔŋ wos wəkɔ ŋanasol mɔ, kɔ
wəkakɔ sɔ endi. Kɔ 
ŋamepɛ fɔr, kɔ 
ŋancərɛnɛ a 
kəsɔkər kɔ ŋawur. 
Kɔ ŋaŋgbotu bɔpər, 
kɔ ŋasɔt 
maŋkara 
kɔ 

ŋambɛrnɛ 
mi.



Kɔ
MARIKI 
Kanu ewe wərkun
eyif kɔ: «Deke məyi-ɛ?» Kɔ wərkun
oloku Kanu: «Dim d'in'am dalɛ disrɛ, k'inesɛ, bawo
iwur kəsɔkər, ti t'iŋgbɔpnɛnɛ.» Kɔ MARIKI eyif kɔ
sɔ: «Anɔ'mentər əm a kəsɔkər kɔ məwur-ɛ? Cepɔ
məndi pokom pa kətɔk kəŋkɔ inamɔn'am mɔ ba?» 



Kɔ wərkun oloku: «Wəran nwɛ məsɔŋ
im mɔ, nkɔn ɔsɔŋ im pi k'ina sɔ indi.» 
Kɔ MARIKI Kanu eyif wəran: «Ta ake
tɔ məyɔnɛ tantɛ-ɛ?» Kɔ wəran oloku
Kanu: «Abok ŋetiŋkər im, k'indi
pokom pampɛ.»



Kɔ MARIKI Kanu owurɛnɛ
Adama dalɛ da Edeŋ
disrɛ, pəkɔbəc antɔf nyɛ
ɛnasɛlɛ kɔ mɔ. 



Ntɛ MARIKI Kanu owurɛnɛ fum dalɛ
da Edeŋ mɔ, k'ɛncəmbər mɛlɛkɛ
kerub ntende dec dɛmpɛ dalɛ da 
Edeŋ, kɔ dakma ndɛ dencfikəlɛ
dɛccɛsəŋɛ nɛnc, ntɛ tɔŋsɔŋɛ
ta alɔtərnɛ
kətɔk ka kəyinɛ
wəyeŋ mɔ.



K'Adama ŋambəpɛnɛ kɔ wəran kɔn Hawa, kɔ Hawa
ɛmbɛkəs, k'oŋkom Kayin. Kɔ Hawa oloku: «Isɔtɔ wan 
wərkun kəmar ka MARIKI disrɛ.» Kɔ Hawa oŋkom
sɔ wəfɛt ka Kayin nwɛ anawe Abɛl mɔ. 
K'Abɛl ende pəyɔnɛ wəkɛk ka cir kɔ

ŋkesiya. Kɔ Kayin
ɔyɔnɛ wəbifti. 



Kɔ tɛm tɔlɔma tende tɛbəp, kɔ Kayin ɛlɛk yokom ya
dəntɔf, k'ɛŋkɛrɛ yi MARIKI kədeloŋnɛ. K'Abɛl nkɔn sɔ, 
ɛŋkɛrɛ MARIKI yokom yɔcɔkɔ-cɔkɔ ya
yɔcɔl yɔn kɔ moro ma yi. Kɔ MARIKI 
ɔmɔmənɛ Abɛl kɔ kəloŋnɛ kɔn fɔr yɔtɔt. 
Mba MARIKI ɛnamɔmənɛ fɛ Kayin kɔ
kəloŋnɛ kɔn fɔr yɔtɔt. Kɔ pəntɛlɛ
Kayin, k'ɛŋɛy
kəro. 



Kɔ Kayin ɔncɔpər wɛnc Abɛl. Mba ntɛ ŋanayi dalɛ mɔ, 
kɔ Kayin ɛyɛfər wɛnc Abɛl kəsutɛnɛ, k'endif kɔ.



Kɔ MARIKI eyif Kayin: «Deke wɛnc əm Abɛl eyi-ɛ?» Kɔ
Kayin oloku: «Incərɛ fɛ. Cepɔ wəkɛkəs kɔn iyɔnɛ ba?» 
Kɔ Kayin owur fɔr ya MARIKI kiriŋ dalɛ da Edeŋ, 
k'ɔŋkɔ pəyi atɔf ŋa Nodu nde dec 
dɛmpɛ dalɛ da Edeŋ mɔ.



Adama kɔ Hawa ŋasɔtɔ sɔ wan. Kɔ Hawa ewe kɔ
«Sɛt», ti tɔ tatɔkɔ «Kanu kəsɔŋ im sɔ wəlɔma
kədeyɔn'em Abɛl wəkɔ Kayin endif mɔ.»



Ntɛ Adama oŋkom Sɛt mɔ, k'eyi sɔ doru
meren 800, mmɛ ɛnasɔtɔ sɔ awut arkun
k'awut aran mɔ. Kəwon ka Adama doru
kənasɔtɔ meren 930, a k'endefi.



Kɔ MARIKI ɛnəŋk deyeŋki bəkəc da afum dɛla
doru, dɔsɔk o dɔsɔk mɛcɛm-cɛmnɛ mɛlɛc

gbəcərəm mɔ afum ŋayinɛ. Kɔ MARIKI 
oloku: «Kənim k'inder afum aŋɛ inasɛl 
mɔ, kəyɛfɛ afum, kəbəp sɛm, kəkɔ 
ka yeliŋɛ-liŋɛ haŋ 
bɛmp ya darenc, 

bawo iŋaŋnɛ tɛlər 
kəsɛl kəŋan.» 



Mba kɔ Nuha ɔsɔtɔ kəŋanɛnɛ ka MARIKI, bawo
Kanu kənanəŋk dolompu dɔn. Nuha, awut maas
ŋ'ɛnakom: Sem, Ham kɔ Yafɛt.



1 Isaŋ 5:11,12,13 Sede sasɔkɔ səmentər a Kanu kəsɔŋ
su kiyi wəyeŋ ka doru o doru. Kiyi wəyeŋ kaŋkɔ, dəWan

kɔn kəyi. Nwɛ ɔyɔ Wan mɔ, ɔyɔ sɔ kiyi wəyeŋ. Nwɛ
ɔntɔyɔ Wan ka Kanu mɔ, ɔfɔyɔ kiyi wəyeŋ. Tatɔkɔ, 

incic'on ti, ntɛ tɔŋsɔŋɛ nu kəcərɛ a nəyɔ kiyi wəyeŋ ka
doru o doru mɔ, nəna aŋɛ nəŋgbɛkər kəlaŋ konu nde

tewe ta Wan ka Kanu teyi mɔ. 

